«ПКВИ» КФ-ның «Оңтүстік Шығыс Дощан кен орнын игеру жобасына қосымша» ықтимал әсер ету туралы есептің жобасы бойынша 
[bookmark: _GoBack](11.04.2023 жылғы №KZ66RVX00743303) 
ұсыныстар мен ескертулердің жиынтық кестесі 
ХАТТАМА

Жиынтық кесте жасалған күні: 03.05.2023 ж.
Жиынтық кесте жасалған орын: Қызылорда облысы бойынша экология департаменті, Экологиялық реттеу және бықылау комитеті ҚР ЭГТРМ
Қоршаған ортаны қорғау саласындағы уәкілетті органның атауы: Қызылорда облысы бойынша экология департаменті, Экологиялық реттеу және бықылау комитеті ҚР ЭГТРМ
Мүдделі мемлекеттік органдардың ескертулері мен ұсыныстарын жинау туралы хабарланған күн: 12.04.2023 ж.
Мүдделі мемлекеттік органдардың ескертулері мен ұсыныстарын беру мерзімі: 12.04-02.05.2023 ж.
Мүдделі мемлекеттік органдардың ескертулері мен ұсыныстарын жинақтау:
	№
	Мүдделі мемлекеттік орган
	Ескерту мен ұсыныстар

	1
	Қызылорда облысының табиғи ресурстар және табиғат пайдалануды реттеу басқармасы
	Ескертулер мен ұсыныстар жоқ.

	2
	Қызылорда облысының санитариялық-эпидемиологиялық бақылау департаменті
	Қолданыстағы санитарлық заңнамаға сәйкес (Қазақстан Республикасы Денсаулық сақтау министрінің м.а. 2022 жылғы 11 қаңтардағы № ҚР ДСМ-2 бұйрығы) атмосфераға зиянды шығарындылары бар және зиянды физикалық факторларды тудыратын өнеркәсіптік объектілер мен өндірістер үшін санитарлық-қорғау аймақтарының жобаларын әзірлеу және олардың мөлшерін негіздеу талап етіледі. 2-тараудың 36-тармағына сәйкес СҚА жобалауды, жобалау алдындағы және жобалау құжаттамасын (қала құрылысы құжаттамасын, жұмыс істеп тұрған объектіні және (немесе) аумақтық өнеркәсіптік кешенге (өнеркәсіптік торапқа) біріктірілген объектілер тобын салу, реконструкциялау немесе техникалық қайта жарақтандыру жобаларын) әзірлеудің барлық кезеңдерінде жүзеге асырылады. СҚА жобалауды осы Санитариялық қағидаларда жазылған талаптарға сәйкес тиісті объектілердің шаруашылық жүргізуші субъектісімен жүзеге асырылады.
Осыған байланысты "Саутс Ойл" ЖШС үшін "Халық денсаулығы және денсаулық сақтау жүйесі туралы" Кодекстің 20-бабының және № ҚР ДСМ-2  бұйрығының 9-тармағының негізінде атмосфералық ауаның және физикалық ауаның ластануын тарату есептерімен жоба негізінде орындалған есептік (алдын ала) атмосфералық ауаға әсер ету (шу, діріл және басқа да физикалық факторлар) және белгіленген (түпкілікті) - есептік параметрлерді растау үшін заттай зерттеулер мен өлшеулердің жылдық циклінің нәтижелері негізінде санитариялық-қорғау аймағын белгілеу қажет.
Осыған байланысты СҚА жобасына санитарлық-эпидемиологиялық қорытынды алу қажет. Санитариялық-қорғау аймағы шекараларында гигиеналық нормативтерді сақтау заттай зерттеулер мен өлшеулер бағдарламасына сәйкес өндірістік бақылау негізінде жүзеге асырылуға тиіс.
Санитариялық сыныптама бойынша қауіптілігі 1-2 сыныпты объектілер үшін объектіге санитариялық-эпидемиологиялық қорытынды алу қажет (олар болмаған кезде) немесе қызметті жүзеге асырудың басталғаны туралы хабарлама жіберу (санитариялық сыныптау бойынша қауіптілік класының 3-5 объектілері үшін).
Сондай-ақ, көзделіп отырған қызметті орындау кезінде халықтың санитариялық-эпидемиологиялық салауаттылығы саласындағы қолданыстағы НҚА талаптарының сақталуын қамтамасыз ету.

	3
	Мұнай-газ кешеніндегі мемлекеттік инспекциясының оңтүстік өңіраралық басқармасы
	Ескертулер мен ұсыныстар жоқ.

	4
	Қызылорда облысы бойынша экология департаменті
	Жер қойнауын пайдалану жөніндегі операцияларды жүргізу кезінде Қазақстан Республикасының 02.01.2021 ж. №400-VI Экологиялық кодексінің 397-бабында көзделген экологиялық талаптарды сақтау.
Қалдықтармен операцияларды орындау кезінде Экологиялық кодекстің 329-бабына және 358-бабына сәйкес иерархия қағидаты ескерілсін, сондай-ақ қалдықтарды пайдаланудың баламалы әдістері көзделсін.
Жер, көлік жұмыстарын орындау кезінде шаңды басу жөніндегі іс-шараларды көздеу.
Санитарлық-қорғаныш аймағында көгалдандыру іс-шараларын қарастыру.

	5
	Қызылорда облысының ауыл шаруашылығы және жер қатынастары басқармасы

	Қызылорда облысының ауыл шаруашылығы және жер қатынастары басқармасы, ҚР Экологиялық Кодекстің 73-бабының 2-тармағы 2-тармақшасына  сәйкес,  Қазақстан Республикасы Экология және табиғи ресурстар министрлігі Экологиялық реттеу және бақылау комитетінің Қызылорда облысы бойынша экология департаменті «ПКВИ» ҚФ-ның  ықтимал әсер ету туралы есептің жобасына белгіленіп отырған қызмет туралы  №KZ66RVX00743303 өтінішіне ескертпелер мен ұсыныстар жоқ екендігін хабарлайды.

	6
	Қызылорда облыстық орман шаруашылығы және жануарлар дүниесі аумақтық инспекциясы

	«Қызылорда облыстық орман шаруашылығы және жануарлар дүниесі аумақтық инспекциясы» РММ-сі «Оңтүстік – шығыс Дошан кен орнының есептің жобасына» сәйкес, төмендегіні хабарлайды. 
Қазақстан Республикасының 2023 жылғы 2 қаңтардағы Өсімдіктер дүниесі туралы № 183-VII Заңының 7 бабы   2 тармағына сәйкес, жеке және заңды тұлғалар:
      1) жабайы өсетін өсімдіктерді, олардың бөліктері мен дериваттарын жоюға және бүлдіруге, заңсыз жинауға жол бермеуге;
      2) өсімдіктер дүниесін пайдалану қағидаларының талаптарын сақтауға және өсімдіктер өсетін жерлерге теріс әсер етуге жол бермеуге;
      3) табиғи өсімдіктер қауымдастықтарының тұтастығын бұзбауға, олардың биологиялық әралуандығының сақталуына ықпал етуге;
      4) өсімдіктер дүниесін пайдалану процесінде өзге табиғи объектілер жай-күйінің нашарлауына жол бермеуге;
      5) өсімдіктер дүниесі алып жатқан учаскелерде өрт қауіпсіздігі талаптарын сақтауға;
      6) өсімдіктер дүниесін пайдалануды жүзеге асыру кезінде өзге тұлғалардың құқықтарын бұзбауға міндетті.
 Сонымен қатар, «Жануарлар дүниесiн қорғау, өсiмiн молайту және пайдалану туралы» Қазақстан Республикасының 2004 жылғы 9 шілдедегі N 593 Заңының (бұдан әрі – Заң) 1-бабы 38) тармақшасына сәйкес, жануарлар дүниесi – Қазақстан Республикасының аумағын тұрақты немесе уақытша мекендейтiн, сондай-ақ Қазақстан Республикасының құрлықтағы қайраңының және айрықша экономикалық аймағының табиғи ресурстарына жататын жануарлар жиынтығы болып табылады.
Заңның 17-бабы 1, 2 – тармақтарына сәйкес, шаруашылық және өзге де қызметтi жобалау мен жүзеге асыру кезiнде жануарлар дүниесi объектiлерi мекендейтiн ортаны және олардың көбею жағдайларын, жануарлардың өрiс аудару жолдары мен шоғырланған жерлерiн сақтау жөнiндегi iс-шаралар көзделуге және жүзеге асырылуға, сондай-ақ жабайы жануарлар мекендейтiн орта ретiнде ерекше құнды болып табылатын учаскелерге ешкiмнiң қол сұқпауы қамтамасыз етiлуге тиiс.
Сондай-ақ, 17 – баптың 3 – тармағына сай шаруашылық және осы баптың 1, 2 – тармақтарында көрсетілген өзге де қызметті жүзеге асыратын субъектілер: уәкілетті органмен келісім бойынша техникалық-экономикалық негіздеме мен жобалау-сметалық құжаттаманы әзірлеу кезінде осы Заңның 12-бабы 2-тармағының 2) және 5) тармақшалары талаптарының сақталуын қамтамасыз ету жөніндегі іс-шараларды жүзеге асыруға арналған қаражатты көздеуге міндетті.
 Заңның 12 – бабының 1 – тармағына сәйкес, жануарлар дүниесiнiң жай-күйiне, мекендейтiн ортасына, көбею жағдайларына және жануарлардың өрiс аудару жолдарына әсер ететін немесе әсер етуі мүмкін болатын қызмет жануарлар дүниесінiң, олар мекендейтін ортаның сақталуы мен өсiмiн молайтуды және келтірілетін және келтірілген, оның ішінде болмай қоймайтын зиянды өтеудi қамтамасыз етудiң талаптары, оның iшiнде экологиялық талаптар сақтала отырып жүзеге асырылуға тиiс.

	7
	Су ресурстарын пайдалануды 
реттеу және қорғау жөніндегі  
Арал-Сырдария бассейндік 
Инспекциясы

	Су ресурстарын пайдалануды реттеу және қорғау жөніндегі Арал-Сырдария бассейндік инспекциясы (бұдан әрі - инспекция), Сізге Қазақстан Республикасы Экологиялық кодексі 73 бабының 2 тармағы 2 тармақшасына сәйкес, «ПетроКазахстан ВИ» АҚ-нің белгіленіп отырған қызметіне (Оңтүстік Шығыс Дощан  кен орнын қосымша әзірлеуге ықтимал әсер ету туралы есептің жобасына), төмендегі ұсыныстарды жолдайды:
 Оңтүстік Шығыс Дощан  кен орнын қосымша әзірлеу барысында су обьектілерінде, су қорғау аймағы мен белдеулерінде қандайда бір жұмыстар жүргізу және су ұңғымасын бұрғылау жобаларына Қазақстан Республикасы Су кодексінің 125 бабына және Қазақстан Республикасы Экология, геология және табиғи ресурстар министрінің м.а. 2020 жылғы 18 маусымдағы № 148 бұйрығына сәйкес, инспекциядан келісім алу қажеттігін ескертеді.
Сонымен қатар, Арнайы су пайдалану рұқсат құжатын алу қажеттігі туындаған жағдайда, Қазақстан Республикасы Су кодексінің 66 бабына және Қазақстан Республикасы Экология, геология және табиғи ресурстар министрінің м.а. 2020 жылғы 11 қыркүйектегі № 216 бұйрығының 1 қосымшасындағы "Арнайы су пайдалануға рұқсат" мемлекеттік қызмет көрсету қағидаларында көрсетілген қажетті құжаттар тізбесіне сәйкес рәсімделуі тиіс.   



